
ТАҚРИЗИ 

муқарризи расмй, доктори илмҳои иқтисодй, профессор Ҷурабоев 

Ғафурҷон Ҷурабоевич ба диссертатсияи Тураева Муқаддам Турабойевна 

дар мавзуи «Таҳлили иқтисодй-омории самаранокии энергетикй дар 

Ҷумҳурии Тоҷикистон», ки барои дарёфти дараҷаи номзади илмҳои 

иқтисодй аз рӯйи ихтисоси 08.00.08.01 - Омор пешниҳод шудааст.

1. Мутобиқати диссертатсия ба ихтисос ва самтҳои илм

Диссертатсияи Тураева Муқаддам Турабойевна, ки дар мавзуи 

«Таҳлили иқтисодӣ-омории самаранокии энергетикй дар Ҷумҳурии 

Тоҷикистон» барои ҳимоя ҷиҳати дарёфти дараҷаи номзади илмҳои 

иқтисодӣ ба Шӯрои диссертатсионии 6D.KOA-003 назди Донишгоҳи 

миллии Тоҷикистон пешниҳод шудааст, дар доираи Шиносномаи 

ихтисоси 08.00.08.01 - Омор иҷро шуда, ба бандҳои 1.2. Назарияҳо ва 

усулҳои асосии оморй. 1.7. Усулҳои истифодаи системаи технологияҳои 

иттилоотию коммуникатсионӣ ва барномаҳои муосири коркарди 

маълумотҳо дар соҳаи омор. 1.9. Усулҳои ченаки оморй ва мушоҳидаи 

ҳодисаҳои иқтисодию иҷтимоӣ, коркарди маълумотҳои оморй, арзёбии 

сифати маълумот оид ба ҳодисаҳо; ташкили фаъолияти оморӣ. 1.10. 

Усулҳои ташаккули нишондиҳандаҳои оморӣ оид ба хусусиятҳои 

иҷтимоию -иқтисодӣ дар маҷмуъ сохтани ҷадвалҳои демографӣ, 

нишондиҳандаҳои сатҳи зиндагии аҳолӣ, ҳолати муҳити зист. 1.11. 

Усулҳои коркарди ахбори оморӣ: таснифот ва гурӯҳбандӣ, усулҳои 

таҳлили зуҳуротҳои иҷтимоӣ-иқтисодӣ ва равандҳо, моделсозии оморӣ, 

таҳқикоти конюктураи иқтисодӣ, фаъолияти корӣ, ошкоркунии трендҳо 

ва давраҳо, ояндабинии тараққиёти зуҳуротҳо ва ҷараёнҳои иҷтимоӣ- 

иқтисодӣ мувофиқ мебошад.
2. Мубрамияти мавзуи таҳқиқоти диссертатсионӣ

Мавзуи таҳқиқоти диссертасионии Тураева Муқаддам Турабойевна 

дар мавзуи «Таҳлили иқтисодй-омории самаранокии энергетикӣ дар 

Ҷумҳурии Тоҷикистон» мутобиқ ба рушди муносибатҳои бозорӣ, 

таҳкими амнияти энергетикии кишвар ва таъминоти соҳаҳои гуногуни 

хоҷагии халқ бо энергияи барқ ва ин чунин барои саноатикунонии 

босурати кишвар, ки дар роҳи рушди индустриалӣ қарор дорад, ба иҷро 

расидааст. Дар Стратегияи миллии рушди Ҷумҳурии Тоҷикистон барои 

давраи то соли 2030 «Дар асоси гузариш ба дараҷаи баланди 

саноатикунонӣ ва рушди босуботи бахши аграрӣ, дар асоси ҷорй 

намудани технологияҳои инноватсионӣ ва аз ҷиҳати экологӣ бехатар» 

яке аз самтҳои асосии фаъолият пешбинй шудааст. Дар ин росто такмили 

роҳҳои истиқлоолияти комили энергетикӣ нақши калидӣ дорад.

Айни замой яке аз масъалаҳои мубрам, ки айни ҳол дар назди 

роҳбарияти Ҳукумати Ҷумҳурии Тоҷикистон истодааст, ин қабули 

чораҳои қатъӣ ва таъхирнопазир ҷиҳати самаранок ва сарфакорона 

истифодабарии энергияи барқ ва ҳамзамон таъмини амнияти энергетикӣ 

дар мамлакат ба ҳисоб меравад. Тавре маълум аст дар кишвар 98% неруи 

барқ тавассути неругоҳҳои барқию обй истеҳсол мегарданд. Аз ин лиҳоз 

соли 2019 дар Паёми солонаи Президента кишвар муҳтарам Эмомалӣ 

Раҳмон истифодаи васеи манбаъҳои барқароршавандаи энергия, бахусус 

захираҳои обӣ - энергетикиро, ки манбаи асосии коркарди “энергияи 

сабз” ва омили рушди “иқтисоди сабз” мегардад, хеле бамаврид қайд 

намудаанд.

Бо энергияи аз ҷиҳати экологӣ тоза аъмин будани аҳолӣ ва 

корхонаю муассисаҳо яке аз вазъиятҳои хуби кишвар ва дар айни ҳол 

барои иқтисодиёт муҳим буда, омили калидии таъмини фаъолияти 

мунтазами тамоми корхонаю ташкилот ва аҳолӣ мебошад. Ба кадри 

кофӣ таъмин будан ва бо энергияи аз лиҳози экологӣ тоза таъмин будан 

афзалияти самаранокии иқтисодй ва ба мақсад мувофиқ амал намудани 

иқтисодиёти кишварро нишон дода, бо захираҳои энергетикӣ таъмин 
будан кафолати амнияти энергетикии мамлакат ва омили рушди 

босуботи иқтисоди миллӣ ба ҳисоб меравад.
Ҳамчунин масъалаи таъмини амнияти энергетикӣ яке аз омилҳои 

рушди иқтисоди миллии кишвар ҳамчун давлати соҳибистиқлол ба ҳисоб 

меравад. Нақши ҳалкунанда ва асосиро дар он дуруст ба роҳ мондани 

амнияти энергетикӣ мебозад, чунки яке аз самтҳои афзалиятноки рушди 

иқтисодиёти ҷумҳурӣ, соҳаи энергетика ба шумор меравад ва захираҳои 

коркарднашудаи энергетикии шишвар ба мротиб зиёд аст аз онки дар 

назар дошта шудааст. Аз ин лиҳоз низоми энергетикии кишвар бояд 

устувор ва муътадил рушд карда ва бо хавфрҳои дохилию берунӣ 

ҳаматарафа мубориза бурда тавонад, то ин ки барои таъмини фаъолияти 

самараноки системаи иқтисоди миллии кишвар бо захираҳои зарурӣ сари 

вақт таъмин карда шаванд. Доир ба ин масъала акида ва нуқтаи назари 

мухталиф ҷой дорад, ки яке аз тамоюлҳои маъмул ва бештар 

истифодашавандаи “амнияти энергетикӣ” вобаста ба бартариятҳои ин 

соҳа дар давлатҳои алоҳида ба куллӣ фарқ мекунад.

3. Дараҷаи навгонии натиҷаҳои дар диссертатсия бадастомада ва 

нуктаҳои илмие, ки барои ҳимоя пешниҳод шудааст

Навгонии илмии таҳқиқот ҳалли масъалаҳои назариявӣ- 

методологии таҳқиқоти иқтисодй-омории самаранокии энергетикӣ ва 

коркарди тавсияву пешниҳодҳои амалиро оид ба истифодаи самаранок 

энергия бо мақсади таъмини амнияти энергетикии мамлакатро дар бар 

мегирад. Навгонии илмии таҳқиқот натиҷаҳои илмии зерин ба ҳисоб 

мераванд:

- ҷанбаҳои назариявии масъалаи таҳқиқи омории амнияти 

энергетикӣ, шакл ва имкониятҳои таъмини он дар алоқамандӣ бо ҳолати 

самаранок истифодабарии неруи барқ асоснок карда шудааст. Исбот 

гардидааст, ки дар шароити маҳдуд будани захираҳо ва босуръат зиёд 

гардидани талаботи истеъмолӣ омӯзиши дақиқ, илман асоснок ва 

арзёбии дурусти ин захираҳо аҳамияти бештар дошла, самаранок 
истифодабарии неруи барқро дар низоми энергетикии мамлакат тақозо 

менамояд;
- дар асоси маълумоти расмии оморӣ вазъи имрӯзаи таъминот бо 

энергия ва ҳолати амнияти энергетикй дар ҷумҳурӣ таҳқиқ гардида, бо 

истифода аз нишондиҳандаҳои тафовути сохторй ва индекси тафовут, 

сохтори истеҳсол ва истеъмоли энергия таҳлил шуда, бартарият ва 

имкониятҳои таъмини энергия, норасой ва камчинии ин захираҳо ошкор 

ва нишондиҳандаҳои самаранок истифодабарии неруи барқ пешниҳод 

гардидаанд. Инчунин, бо назардошти таҷрибаи ҷаҳонӣ дар шароити 

махдуд будани захираҳо дарёфти роҳҳои алтернативй ва истифодаи 

“энергияи сабз” пешниҳод мегардад;

- низоми нишондиҳандаҳои омории баҳодиҳии ҳолати амнияти 

энергетикй дар алоқамандӣ бо самаранок истифодабарии неруи барқ 

ташаккул дода шуда, ҳолати самаранокии низоми энергетикй дар 

мамлакат таҳқиқ гардида, бо назардошти дуруст ва самаранок 

истифодабарии энергия асоснок карда шудааст, ки тавозуни энергетикй 

барои ҳар як минтақа алоҳида таҳия ва коркард карда шавад, то ин ки 

ҳолати таъминот ва истифодаи захираҳои энергетикй пурра муайян ва 

ошкор гарданд;
- моделҳои аддетивй ва мултипликативй ҷиҳати арзёбй ва 

таҳлили ҳолати амнияти энергетикй, аз ҷумла содирот ва воридоти неруи 

барк бо назардошти хусусияти мавсимӣ доштанашон таҳия ва коркард 

шуда, тасҳеҳ гардида, индекси мавсимӣ ҳисоб ва дар алоқамандӣ бо 

ҳолати самаранок истифодабарии неруи барқ моделҳои муносиб сохла 

шуданд. Аз натиҷаи таҳлил муайян гардид, ки истифодабарии модели 

мултипликативй ҳосили ҷамъи хатогии компонента тасодуфии содироти 

неруи барк £Е= 19,76 аз ҳосили ҷамъи компонента тасодуфии воридоти 

неруи барқ, £Е=21,7 хурдтар аст, бинобар ин воридоти неруи барк 

нисбат ба со дироти он бештар хусусияти мавсимй дорад;

- усулҳои омории таҳқиқи алоқамандии амнияти энергетики ва 

самаранокии энергетики таҳия карда шуда, дурнамои самаранокии 
энергетики дар Ҷумҳурии Тоҷикистон пешгӯйӣ карда шудааст. Дар ин 

замина тавассути нишондиҳандаҳои алоқамандии коррелятсионӣ ва 

регрессионй таҳлил гардида, коэффитсиенти ҳосилгардидаи лаппишнокй 

7,9% аз сатҳи баланди устуворӣ ё пойдории истеҳсоли неруи барк ба 

афзоиши ҳаҷми сармоягузориҳо шаҳодат медиҳад. Коэффитсиенти 

чандирӣ бошад ба 0,05 баробар гардида, дар ҳолати 1% зиёд гардидани 

истеҳсоли неруи барқ аз нишондиҳандаи миёнааш ҳаҷми сармоягузориҳо 

ба андозаи 0,05% меафзоянд. Инчунин, бо истифода аз бастаи 

барномаҳои муосири омории коркард ва таҳлили маълумотҳо ва 

истифода аз якчанд вазифаҳо дурнамои истеҳсоли неруи барқ ва 

шумораи аҳолй барои давраи миёнамӯҳлат муайян гардида, бе 

назардошти бунёд ва сохтмони неругоҳҳои хурду миёна дар оянда, ҳаҷми 

миёнаи истеҳсоли неруи барқ ба ҳар сари аҳолӣ пешгӯйӣ карда шудааст.

Дар боби аввал - «Ҷанбаҳои назариявӣ ва методии омӯзиши 

омории амнияти энергетикӣ ва самаранокии энергетикӣ» назарияҳои 

муосири омории амнияти энергетикӣ ва истифодаи самараноки неруи 

барқ мавриди омӯзиш қарор гирифта, авлавиятҳои асосии самаранокии 

энергетикӣ дар Ҷумҳурии Тоҷикистон ва методикаи таҳлили омории 

истифодаи самараноки захираҳои энергетикии кишвар мавриди таҳқиқ 

қарор гирифтааст (с. 17-65).

Муаллиф назари мухталифи олимонро доир ба моҳияти иқтисодии 

таъмини амнияти энергетикӣ омӯхтаву ҷамбаст намуда, дар расми 1.1.1. 

- намудҳои амнияти энергетикиро тавсиф додааст.

Дар асоси назари олимони ватанӣ ба андешаи муаллиф амнияти 

иқтисодӣ асоси амният ва бехатарии иҷтимоӣ, сиёсӣ, мудофиавӣ ва 

экологиро ба вуҷуд оварда аз онҳо ташаккул ёфтаанд, ки дар маҷмуъ 

амнияти миллии давлатро ба вуҷуд оварда, ба амнияти иқтисодии давлат 

таҳқиқи манфиатҳои иқтисодии миллӣ ва таҳдидҳои бехатарии 

иқтисодии мамлакат ва ҳамзамон қобилияти давлат барои ҳифзи 

манфиатҳои иқтисодию миллӣ аз тахдид ва хатарҳои дохилию берунй 
фаҳмида мешавад.(с. 17-24). Дар диссертатсия дар асоси таҳлили 

методологӣ ва дигар сарчашмаҳои иттилоотию илмӣ оид ба масъалаи 

баррасишаванда, мазмун ва шаклҳои ифодаи мафҳумҳои 

таҳқиқшавандаро муаллиф дуруст пешниҳод мекунад: самаранокии 

энергетикӣ, ин дараҷаи ба истилоҳ таъсирест, ки ба намуди мушаххаси 

захираҳои энергетикӣ татбиқ гардида, дар лаҳза ё давраи муайяни вақт 

дар истеъмоли онҳо, ки сарфаи энергияиро ба назар мегирад; 

сарфаҷӯйии энергия усули ба истилоҳ тадбирҳо оид ба кам кардани 

истеъмоли захираҳои энергетикӣ ҳангоми ташаккул додани нигоҳдории 

иқтидорҳои қаблии он, аз қабили истеҳсолот, сифат, ҳаҷм ва дар мавриди 

меъёрҳои асосии самаранокии энергия - ин натиҷаи ба даст оварда бо 

сарфи ками захираҳои энергетикй ва ғайраҳо мебошад (с. 26-44). 

Ҳамчунин дар интиҳои боби 1 дуруст хулосабарорй карда шудааст, ки 

самаранокии энергетикй - ин истифодаи оқилонаи захираҳои энергетикй 

бо назардошти татбиқи технологияҳои нав, инчунин риояи талаботи 

асосии ҳифзи муҳити зист мебошад. Сарфаи неруи барқ ин истифодаи 

оқилона ва самараноки захираҳо дар раванди истеҳсол ва истеъмоли 

энергия мебошад, ки мақсад аз он кам кардани талафоти он мебошад.

Дар боби дуюм - «Таҳқиқи омории сохтори низоми энергетикй бо 

назардошти ҳолати амнияти энергетикй ва самаранокии лоиҳаҳои 

татбиқшаванда» нишондиҳандаҳои омории гидроэнергетикӣ тасниф 

шуда, саҳми онҳо дар таъмини самаранокии энергетикй муайян карда 

шуда, сохтори истеҳсол ва истеъмоли энергия дар кишвар таҳлили оморй 

карда шуда, самаранокии лоиҳаҳои сармоягузории татбикшаванда дар 

бахши энергетикй арзёбй шудааст.

Дар параграфы якуми боби дуюми диссертатсия маълумотҳои 

оморй дойр ба иқтидори истгоҳҳои барқӣ ва истеҳсоли неруи барқ дар 

кишвар, нишондиҳандаҳои техникию иқтисодии кори истгоҳҳои барқӣ, 

истеҳсоли интиқолдиҳандагони неруи барқ дар солҳои 2012-2021 

ҷамъоварӣ шуда, тамоюли динамикаи онҳо мавриди таҳлилу арзёбӣ 

қарор гирифтааст. Дар ин ҷо таъғйироти мусбиву манфие, ки ба 

нишондиҳандаҳои асосии энегетикӣ мансубанд муайян карда шуда, 

сабабу омилҳои суст афзоиш ёфтани онҳо ва роҳҳои вусъатёбии онҳо 

пешниҳод карда шудаанд (С. 87-101).
Дар параграфи дуюми боби дуюми диссертатсия масолили омории 

сохтори истеҳсол ва истеъмоли энергия дар Ҷумҳурии Тоҷикистон 

мавриди таҳқиқ қарор гирифтааст.

Муаллиф нақши давлатро дар рушди соҳа бесобиқа разёбй карда, 

қайд меанояд, ки рушди босуръати соҳаи энергетика махсусан, соҳаи 

барқию обиро яке аз рукнҳои асосии тараққиёти иқтисодиёти миллӣ 

буда, Ҳукумати кишвар низ пайваста ба он кӯшиш менамояд, ки рушди 

босуботи соҳаи энергетика низ таъмин карда шавад (С.102).

Муаллиф истеҳсоли нерӯи барқро тавассути бод ва офтоб 

имконпазир дониста набудани чунин технологияро дар кишвар сабаби 

асосӣ донистааст ва кишварҳои аврупоиро мисол меорад, ки бо бинобар 

истифодаи сузишвории ангишт дар истеҳсоли энергия ба буҳрони 

экологӣ мувоҷеҳ шудаанд (с. 110-117).

Дар параграфи сеюми ин боб самаранокии лоиҳаҳои 

сармоягузории татбиқшаванда дар бахши энергетикии кишвар ва 

хусусиятҳои истифодаи захираҳои молиявию карзӣ арзёбӣ карда 

шудааст. Ба андешаи муаллиф ба нишондиҳандаҳои овардашуда 

инчунин метавон индекси сармоягузориро ба соҳаи энергетика низ дохил 

намуд, зеро ин омил асоси рушд ва мунтазами фаъолият намудану 

пешбарандаи соҳа ба ҳисоб меравад.

Дар боби дуюм муаллиф ба хулосае омадааст, ки омили 

калидии таъмини амнияти энергетики ва самаранокии энергетики барои 

иқтисодиёти давлатҳои пешрафта маҳз ташаккулёбӣ ва рушди 

“иқтисодиёти сабз” ё “бекарбон” бо энергияи самаранок ва таъсири 

камтарин ба иқлим ба шумор меравад, аллакай дар давлатҳои Иттиҳоди 

Аврупо истеҳсоли неруи барқ аз ҳисоби истифодаи иқтидорҳои табиӣ ва 

манбаъҳои барқароршавандаи энергия, хусусан шамол дар сатҳи баланд 

ба роҳ монда шудааст.
Дар боби сеюм - «Такмили самтҳои асосии моделсозии омории 

самаранокии энергетикӣ» моделҳои омории аддитивӣ ва 

мултипликативии омории содирот ва воридоти неруи барқ таҳия шуда 

параметрҳои он таҳлил карда шуда, алоқамандии амнияти энергетикӣ ва 

самаранокии энергетикӣ аз ҷиҳати оморӣ таҳқиқ карда шуда ва инчунин 

усулҳои баҳодиҳии омории дурнамои самаранокии энергетикӣ ташаккул 
дода шудааст.

Дар асоси маълумотҳои оморӣ муаллиф модели аддитивии 

содироти неруи барқ ва модели мултипликативии воридоти неруи 

барқро барои солҳои 2017-2021 таҳия карда, хулоса кардааст, ки 

воридоти неруи барқ нисбат ба содироти он бештар хусусияти мавсимӣ 

дорад.

Дар параграфи дуюми ҳамин боб доир ба механизмҳои дастгирии 

давлатии сармоягузорӣ соҳаи энергетикаи кишвар ва омилҳои ба он 

таъсиррасон таҳлилҳо ва нуқтаи назари муаллиф пешниҳод шуда барои 

давраи таҳқиқотӣ алоқамандии ҳаҷми сармоягузорӣ ва истеҳсоли неруи 

барқ модели регрессонӣ таҳия шудааст. (с. 150-168).

Дар параграфи 3.3 дурнамои истеҳсоли неруи барқ, тағйирёбии 

шумораи аҳолӣ ва истеҳсоли неруи барқ ба сари аҳолӣ бо истифода аз 

усулҳои экстраполятсия, тамоюли хаттӣ, функсияи афзоиш ва 

нишондиҳандаи миёнаи умумӣ таҳия карда шудааст. Ҳамчунин якчанд 

моделҳои регрессиони таҳия карда шуда, параметрҳои онҳо бахо дода 

шудааст.
Дар раванди таҳқиқоти диссертатсионӣ усулҳои иқтисодӣ-омории 

таҳлил васеъ истифода шудаанд, махсусан: услҳои таҷриди (абстраксияи) 

илмӣ, таҳлил ва синтез, таҳлили сабабӣ-натиҷавй, таҳлили маҷмуавӣ ва 

низомӣ, усули муқоисакунӣ, усули таҳлили эмпирикӣ, таҳлили 

коррелятсионию-регрессионӣ, хулосабарорӣ, аналогия, тахдили 

маълумоти оморӣ, ифодаёбии графикӣ ва ҷадвалии маводҳои аслӣ 

истифода шудааст.
Заминаи иттилоотии тадқиқоти илмиро дастурҳо баромадҳо ва 

паёмҳои Асосгузори сулҳу вахдати миллӣ - Пешвои миллат, Президента 

Ҷумҳурии Тоҷикистон, маълумоти Агентии омори назди Президента 

Ҷумҳурии Тоҷикистон, Вазорати рушди иқтисод ва савдои Ҷумҳурии 

Тоҷикистон, Вазорати молияи Ҷумҳурии Тоҷикистон, Кумитаи давлатии 

сармоягузорӣ ва идораи амволи давлатии Ҷумҳурии Тоҷикистон, Бонки 

миллии Тоҷикистон, маводи конфронсҳои илмию амалӣ, монографияҳо 

ва дигар маводи дар нашрияҳои даврӣ чопшуда, захираҳои иттилоотии 

«Internet» ташкил додаанд. Шиносоӣ бо кор нишон медиҳад, ки муаллиф 

мустақилона далелҳои омориро вобаста ба мақсади таҳқиқот ҷамъ 

оварда, коркард ва таҳлил намудааст.

4. Асоснокӣ ва эътимоднокии хулосаҳо ва тавсияҳои дар диссертатсия 

зикршуда

Андешаҳои назариявии диссертатсия метавон гуфт, ки дар 

густаришу рушди назарияи таҳлили иқтисодӣ-омории самаранокии 

энергетикӣ дар Ҷумҳурии Тоҷикистон саҳмгузор шудаанд. Дараҷаи 

эътимоднокии натиҷаҳои таҳқиқот бо саҳеҳии маълумотҳо, ҳаҷми кофии 

маводи таҳқиқот, коркарди омории натиҷаҳои таҳқиқот ва мақолаҳо 

собит карда шудааст. Хулосаву тавсияҳо ба таҳлили илмии натиҷаҳои 

таҳқиқотҳои назариявӣ ва амалӣ асос ёфтаанд.

5. Аҳамияти илмӣ, амалй, иқтисодӣ ва иҷтимоии натиҷаҳои диссертатсия

Аҳамияти назариявии таҳқиқот дар он аст, ки бархе муқаррароти 

диссертатсия барои васеъ намудани ҷанбаҳои назариявию методологиям 

таҳқиқот дар самти ташаккулу истифодаи таҳлили иқтисодӣ-омории 

самаранокии энергетики дар кишвар ва таҳияи консепсияи рушди 

устувори он саҳм мегузорад. Хулоса ва пешниҳодҳои бадастомада 

доираи таҳқиқоти мавҷударо дар соҳаи энергетикаи Ҷумҳурии 

Тоҷикистон васеъ намуда, метавонанд ба пояи низоми муътадили 

фаъолияти комплеси энергетики мусоидат намояд.

Аҳаммияти амалии натиҷаҳои тадқиқоти илмӣ имконияти 

истифодабарии натиҷаҳоро дар ҷараёни такмилу татбиқи барномаҳои 

дарозмуддатии рушди энергетика, ки пайваста бо сифату хусусиятҳои 

иқтисодиёти соҳаҳои хоҷагиҳои халқи мамлакат таҳия шудаанд, доро 

мебошанд.
Паҳлуҳои алоҳидаи диссертатсия метавонанд дар соҳаи таҳсилоти 

касбӣ, ки соҳаи муҳимми иҷтимоӣ мебошад, ҳангоми таълимдиҳии 

фанҳои дарсии «Омор», «Омори энергетика» ва «бехатарии энергетикӣ» 

метавонад мавриди истифода қарор гиранд.

6. Нашри натиҷаҳои диссертатсия дар маҷаллаҳои тақризшавандаи илмй

Асарҳои интишоршудаи муаллиф иқтибосҳои илмӣ ва хулосаву 

пешниҳодҳои дар диссертатсия ҷой доштаро дар худ инъикос намудаанд. 

Аз рӯйи натиҷаҳои таҳқиқот 12 мақолаи илмӣ, аз он ҷумла 6 мақолаи 

илмӣ дар маҷаллаҳои аз тарафи КОА эътирофшуда, чоп карда шудаанд. 

Ҳаҷми умумии корҳои илмии чопгардида оид ба мавзуи диссертатсия 

3,742 ҷ.ч.-ро ташкил медиҳад. Муқаррарот ва натиҷаҳои асосии 

таҳқиқоти диссертатсионӣ аз тарафи муаллиф дар конференсияҳо ва 

семинарҳои ҷумҳуриявию байналмиллалӣ, семинару конфронсҳои дар 

Донишгоҳи миллии Тоҷикистон (солҳои 2018-2022) баргузоршуда 

муҳокима гардидаанд.

7. Мутобиқати барасмиятдарории диссертатсия ба талаботи Комиссия

Диссертатсия ба бандҳои меъёрҳои дарёфти дараҷаи илмии 

номзади илм, омодасозии диссертатсия ва экспертизаи диссертатсия дар 

Шӯрои диссертатсионй ва дигар талаботи Низомномаи КОД назди 

Президента Ҷумҳурии Тоҷикистон, ки бо қарори Ҳукумати Ҷумҳурии 

Тоҷикистон аз 30 июни соли 2021, № 267 тасдиқ шудааст, ҷавобгӯй 

мебошад.
8. Хулоса

Албатта, таҳқиқоти диссертатсионй аз нигоҳи муқарриз дорой як 

қатор носаҳеҳиҳо аст, ки дар умум метавонад сифати илмӣ ва меҳнати 

таҳқиқотии муаллифро коста намояд. Эроду дархости муқарриз чунин 

аст:

1. Дар боби аввал, ки муаллиф дойр ба назария ва мафҳумҳои 

омории таъмини амнияти энергетикй ва истифодаи самаранокии он 

шарҳ медиҳад, фикру ақидаҳои олимони ватанй, махсусан дар самти 

моделҳои пешгӯии иқтисодии энергетикй, аз қабили: проф. Усмонов З.Ҷ., 

проф. Мирзоаҳмедов Ф., проф. Наврӯзов С.Т., доте. Исоев Р.С. кам дида 

мешавад, инчунин фикру андешаи худро оид ба мафҳуми омории 

таъмини амнияти энергетикй дар шароити Ҷумҳурии Тоҷикистон ба 

таври кофй муайян накардааст.

2. Дар рисола муаллиф дойр ба принсипҳо, заминаҳо ва 

механизмҳои таъмини самаранокии энергетикй дар шароити Ҷумҳурии 

Тоҷикистон маълумоти кофй оварда нашудааст

3. Ба ақидаи мо, ин кор натиҷаи назаррас меовард, агар муаллиф 

истифода аз усулҳои эконометрикӣ ҳисоби пешгӯии дурномаи соҳаро 

мувофиқи сенарияҳо оптимиста (татбиқи нерӯгоҳҳои барқи обии нав ва 

хурд, сармоягузорӣ, болоравии тарифҳои нерӯи барқ, инчунин 

истифодаи самараноки он) анҷом медод.

4. Дар баъзе аз зербобҳо муаллиф хулоса ва пешниҳодҳоро оид ба 

натиҷаҳои дар онҳо овардашуда, пешниҳод накардааст.

5. Дар кор баъзе иштибоҳҳои истилоҳотӣ ва услубӣ ҷой доранд.

Эроду дархостҳое, ки дар боло зикр шудаанд, сатҳи назариявию 

амалии таҳқиқоти диссертатсионии Тураева Муқаддам Турабойевнаро 

коҳиш намедиҳанд.

Автореферати диссертасия мазмуни асосии таҳқиқоти 

диссертатсиониро дар худ инъикос намудааст ва дар он навгониҳои 

илмй, ки ба ҳимоя бароварда мешавад, ҷой гирифтааст.

Аз нигоҳи мазмуни илмй ва шакли баён диссертатсия дар мавзуи 

«Таҳлили иқтисодй-омории самаранокии энергетики дар Ҷумҳурии 

Тоҷикистон» бешубҳа кори илмиву тахассусй буда, дар он ҳалли 

муаммои илмй, ки аҳамияти муҳимму афзалиятнокро дар рушди илми 

иқтисоди ватанй доро аст, ба талаботи Низомномаи КОА назди 

Президента Ҷумҳурии Тоҷикистон ҷавобгӯй аст. Аз ин лиҳоз муаллифи 

он Тураева Муқаддам Турабойевна сазовори дараҷаи номзади илмҳои 

иқтисодӣ аз рӯйи ихтисоси 08.00.08.01- Омор мебошад.

Муқарризи расмй:

д.и.и., профессори кафедраи идоракунии 

давлатию маҳалии Донишгоҳи

